
					এই পাতাটির মুদ্রণ সংশোধন করা প্রয়োজন। 
কানা S 8S
অয়ি ভুবনমনোমোহিনী, অয়ি নির্মলসূৰ্যকরেজিজুল ধরণী, জনকজননিজননী !
নীলসিন্ধুজল-ধৌত চরণতল, অনিলবিকম্পিত শ্যামল অঞ্চল,
প্রথম প্ৰভাত উদয় তব গগনে, প্ৰথম সামরব। তব তপোবনে, প্ৰথম প্রচারিত তব বনভবনে
জ্ঞানধর্ম কত কাব্যকাহিনী ! চিরকল্যাণময়ী তুমি ধন্য, - দেশবিদেশে বিতরিছ। অন্ন, জাহ্নবীয মুনা বিগলিত করুণা
পুণ্যপীযুষস্তন্যবাহিনী !
পৌষ ১৩০৩
প্ৰকাশ
হাজার হাজার বছর কেটেছে, কেহ তো কহে নি কথা— ভ্ৰমর ফিরেছে মাধবীকুঞ্জে, তরুরে ঘিরেছে। লতা, চাদেরে চাহিয়া চকোরী উড়েছে, তড়িৎ খেলেছে মেঘে, সাগর কোথায় খুঁজিয়া খুঁজিয়া তটিনী ছুটেছে বেগে, ভোরের গগনে অরুণ উঠিতে কমল মেলেছে আঁখি, নবীন আষাঢ় যেমনি এসেছে চাতক উঠেছে ডাকি ! এত যে গোপন মনের মিলন ভুবনে ভুবনে আছে, সে কথা কেমনে হইল প্ৰকাশ প্ৰথম কাহার কাছে !
না জানি সে কবি জগতের কোণে কোথা ছিল দিবানিশি, লতাপাতা চাদ মেঘের সহিতে এক হয়ে ছিল মিশি ! / ফুলের মতন ছিল সে মীেন মনের আড়ালে ঢাকা, চাদের মতন চাহিতে জানিত নয়ন স্বপনমাখা, বায়ুর মতন পারিত ফিরিতে অলক্ষ্য মনোরথে ভাবনা-সাধনা-বেদনা-বিহীন বিফল ভ্ৰমণপথেমেঘের মতন। আপনার মাঝে ঘনয়ে আপন ছায়া একা বসি কোণে জানিত রচিতে ঘনগভীর মায়া ।

		 এই পাতা শেষ সম্পাদিত হয়েছে ১৬:০৬টার সময়, ২১ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

